
Annotatsiya. Maqolada yashirin iqtisodiyotning vujudga kelish omillari va sabablarining nazariy asoslari tahlil 
qilingan. Xorijiy va mahalliy olimlarning ilmiy qarashlari umumlashtirilib, yashirin iqtisodiyotning shakllanishiga 
ta’sir etuvchi iqtisodiy, institutsional, huquqiy, ma’muriy, ijtimoiy va demografik omillar tizimlashtirilgan. 
Shuningdek, turli mamlakatlar tajribasi asosida mazkur omillarning o‘zaro bog‘liqligi, soliq siyosati hamda 
institutsional muhitning ahamiyati asoslab berilgan. Tadqiqot natijalari yashirin iqtisodiyotni qisqartirishda soliq 
siyosatini takomillashtirish, davlat institutlari samaradorligini oshirish va biznes muhitini yaxshilashga qaratilgan 
kompleks yondashuv zarurligini ko‘rsatadi.

Kalit so‘zlar: yashirin iqtisodiyot, norasmiy iqtisodiyot, soliq siyosati, institutsional omillar, soliq yuki, davlat 
institutlari, korrupsiya, soliq madaniyati, biznes muhiti, iqtisodiy rivojlanish.

Abstract. This article examines the theoretical foundations of the factors and causes contributing to the 
emergence of the shadow economy. The scientific views of foreign and domestic scholars are summarized, 
and the economic, institutional, legal, administrative, social, and demographic factors affecting the formation 
of the shadow economy are systematized. Based on the experience of various countries, the interrelationship 
among these factors and the importance of tax policy and the institutional environment are substantiated. 
The findings indicate the need for a comprehensive approach aimed at improving tax policy, enhancing the 
efficiency of public institutions, and creating a more favorable business environment in order to reduce the 
shadow economy.

Keywords: shadow economy, informal economy, tax policy, institutional factors, tax burden, public 
institutions, corruption, tax culture, business environment, economic development.

Аннотация. В статье исследованы теоретические основы факторов и причин возникновения 
теневой экономики. Обобщены научные взгляды зарубежных и отечественных ученых, а также 
систематизированы экономические, институциональные, правовые, административные, социальные 
и демографические факторы, влияющие на формирование теневой экономики. На основе опыта 
различных стран обоснованы взаимосвязь данных факторов, а также значение налоговой политики и 
институциональной среды. Результаты исследования свидетельствуют о необходимости комплексного 
подхода к сокращению теневой экономики, предусматривающего совершенствование налоговой 
политики, повышение эффективности государственных институтов и улучшение деловой среды.

Ключевые слова: теневая экономика, неформальная экономика, налоговая политика, 
институциональные факторы, налоговая нагрузка, государственные институты, коррупция, налоговая 
культура, деловая среда, экономическое развитие.

K I R I S H
Har qanday mamlakatdagi yashirin iqtisodiyot (YaI) darajasini qisqartirishga qaratilgan chora-tadbirlarni 

ishlab chiqishda, dastavval, uning miqyosi hamda unga ta’sir etuvchi asosiy iqtisodiy, siyosiy, ijtimoiy va boshqa 
omillarni aniqlash zarur.

Yashirin iqtisodiyotga ta’sir etuvchi omillarni o‘rganishda iqtisodiy agentlarning motivlarini hisobga olish 
muhim, chunki ular faoliyatni yashirishga qaratilgan xatti-harakatlarning shakllanishini tushuntirishga yordam 
beradi. Yashirin iqtisodiyot ishtirokchilari “ratsional” iqtisodiy subyektlar bo‘lib, ularning qarorlari faoliyatni 
norasmiy tarzda yuritishdan olinadigan foyda va yuzaga kelishi mumkin bo‘lgan xarajatlarni taqqoslashga 
asoslanadi. Boshqacha aytganda, iqtisodiy subyektlar norasmiy sektorda faoliyat yuritishni tanlashlari uchun 
muayyan iqtisodiy rag‘batga ega bo‘lishlari kerak. Ya’ni kutilayotgan foyda faoliyatning aniqlanishi natijasida 
yuzaga kelishi mumkin bo‘lgan xarajatlardan yuqori bo‘lishi kerak.

Tadqiqotlarda yashirin iqtisodiyotning rivojlanishiga ta’sir etuvchi omillar haqidagi ilmiy qarashlarni shartli 
ravishda ikki asosiy yondashuvga ajratish mumkin. Birinchi yondashuvda soliq va majburiy ijtimoiy to‘lovlar 
yuki asosiy omil sifatida baholansa, ikkinchi yondashuvda iqtisodiy, huquqiy va siyosiy institutlarning sifati, 
shuningdek, korrupsiya bilan bog‘liq xavflar muhim omillar sifatida ko‘rsatiladi.

Xuddi shu nuqtayi nazardan, V. Tanzi rasmiy iqtisodiyotdan “chiqish” sabablarini davlat tomonidan 
belgilangan tartibga solish talablariga iqtisodiy subyektlarning moslashuv reaksiyasi sifatida izohlaydi. 
Biroq norasmiy iqtisodiyotni tanlash orqali davlat xizmatlarining bir qismidan, xususan, huquqiy himoyadan, 
sug‘urtadan, rasmiy moliyaviy sektorga kirish imkoniyatidan, nafaqa to‘lovlari bo‘yicha davlat kafolatlaridan 
foydalanish imkoniyatidan mahrum bo‘lishlari mumkinligini ham ta’kidlaydi. Bundan tashqari, norasmiy sektorda 
iste’molchilarni firibgarlikdan himoya qilish, ularning sog‘lig‘i va xavfsizligini ta’minlash hamda iste’molchi 
huquqlarini kafolatlash imkoniyatlari cheklangan bo‘lishi mumkin.

Yashirin iqtisodiyot rasmiy va norasmiy sektor ishtirokchilari uchun muayyan salbiy oqibatlarni yuzaga 
keltirishiga qaramay, uning omillari makro va mikro darajalarda keng o‘rganilgan.

Xususan, mikro darajada tadqiqotlarni amalga oshirgan F. Kouyell hamda B. Culiberg va D. Bajde 
kabi tadqiqotchilar shaxslarning daromadlarini yashirishdagi opportunistik xatti-harakatlarini o‘rganishda 
axloqiy, ijtimoiy va psixologik omillarning muhim ekanligini tasdiqlaydilar. J. Round va S. Uilliams o‘z 
tadqiqotlarida ijtimoiy munosabatlarni hisobga olgan holda voqelikni boshqa tomondan yoritib, norasmiy 
bozor ishtirokchilarini ijtimoiy aloqalardan foydalangan holda daromadlarni maksimallashtiradigan 
ratsional iqtisodiy ishtirokchilar emas, balki ijtimoiy ishtirokchilar sifatida tasvirlaydilar. Ijtimoiy institutlarga 
qo‘shimcha ravishda, B. Culiberg va D. Bajde turli demografik ko‘rsatkichlarning ta’sirini ham hisobga olish 
zarurligini ko‘rsatib o‘tgan.

Ayrim tadqiqotlarda iqtisodiy agentlarning xulq-atvor jihatlariga e’tibor qaratilgan bo‘lsa, boshqa 
tadqiqotlarda yashirin iqtisodiyot rivojlanishiga ta’sir etuvchi makrodarajadagi omillar kengroq o‘rganilgan. 
Jumladan, tarkibiy, ijtimoiy-iqtisodiy, siyosiy, huquqiy, moliyaviy va institutsional sharoitlarning mazkur 
jarayonga ta’siri qayd etilgan. Bunday omillar qatoriga korrupsiya bilan bog‘liq xavflar, qonun ustuvorligini 
ta’minlash darajasi, demokratik institutlarning rivojlanganligi, davlat boshqaruvi samaradorligi, tartibga 
solish sifati, ijtimoiy xizmatlar sifati, mehnat bozorini tartibga solish, moliyaviy rivojlanish, fiskal resurslarni 
taqsimlash, infratuzilma, turmush darajasi va daromadlar taqsimotidagi tafovutlar kiradi. Ushbu omillar 
iqtisodiy subyektlarning faoliyat shaklini tanlashiga va rasmiy yoki norasmiy sektorda ishtirok etish qarorlariga 
ta’sir ko‘rsatishi mumkin.

Davlat siyosati va institutsional mexanizmlardagi ayrim kamchiliklar aholining muayyan guruhlari uchun 
davlat xizmatlaridan foydalanish imkoniyatlarini cheklashi yoki qo‘shimcha xarajatlarni yuzaga keltirishi 
mumkin. Rasmiy sektordagi mavjud cheklovlar hamda iqtisodiy imkoniyatlarning notekis taqsimlanishi davlat 
institutlariga bo‘lgan ishonch darajasiga ta’sir ko‘rsatishi mumkin. Bunday sharoit ayrim iqtisodiy subyektlarning 
norasmiy sektorda faoliyat yuritishni tanlash ehtimolini oshiradi.

Institutsional nuqtayi nazardan, ayrim mamlakatlarda qonunchilikning tez-tez o‘zgarishi, davlat institutlari 
faoliyati samaradorligining yetarli emasligi hamda korrupsiya bilan bog‘liq xavflar yashirin iqtisodiyotning 
kengayishiga ta’sir qiluvchi omillar sifatida baholanadi. Ma’muriy jihatdan byurokratik tartib-taomillar, 
litsenziya va ruxsatnomalarni olishdagi murakkabliklar hamda nazorat mexanizmlarining yetarli darajada 
takomillashmaganligi rasmiy iqtisodiy faoliyat xarajatlarini oshirishi va norasmiy sektorda faoliyat yuritishga 
iqtisodiy rag‘bat yaratishi mumkin.

Mahalliy olimlar va tadqiqotchilar tomonidan ham yashirin iqtisodiyotni keltirib chiqaruvchi va uning 
kengayishiga sabab bo‘luvchi omillar keng tadqiq etilgan bo‘lib, ular muammoning O‘zbekiston uchun xos 
xususiyatlariga katta e’tibor qaratishgan. Xususan, H. Abulqosimov omillarni olti guruhga bo‘lib, ularni 
quyidagicha ta’riflaydi:

1-jadval
Yashirin iqtisodiyotning kelib chiqishiga sabab bo‘luvchi omillar1

Omillar guruhi Umumlashtirilgan mazmun
Antropologik Inson tabiatining qarama-qarshiligi, shaxsiy manfaatning ustunligi

Iqtisodiy Soliq siyosatini takomillashtirish zarurati, bozor nomutanosibligi, aholi xarid qobiliyati pastligi, 
tadbirkorlik xarajatlarining yuqoriligi

Huquqiy Qonunchilik va iqtisodiy huquqbuzarliklarning oldini olish mexanizmlarini takomillashtirish zarurati

Ijtimoiy-siyosiy Davlat institutlariga bo‘lgan ishonch darajasining yetarli emasligi, ijtimoiy-siyosiy barqarorlik va 
iqtisodiy muammolarning hal etilish darajasi

Ijtimoiy Ishsizlik, aholi tabaqalanishi, kam ta’minlangan qatlamlar va mehnat munosabatlari muammolari

Ma’muriy Davlat boshqaruvi tizimidagi takomillashtirishni talab qiluvchi jihatlar, murakkab tartib-taomillar va 
tadbirkorlik faoliyatiga tushadigan ma’muriy yuk

Shuningdek, T. Rasulov va Sh. Egamberdiyevlar yashirin iqtisodiyot obyektiv va subyektiv omillar sababli 
yuzaga kelishini ko‘rsatgan.

Obyektiv sabablar sifatida davlatning iqtisodiyotni tartibga solish darajasi, qonunchilik bazasini 
takomillashtirish zarurati, ma’muriy tartib-taomillarning murakkabligi, iqtisodiy faoliyatni hisobga olish 
metodologiyasining yetarli darajada ishlab chiqilmaganligi, biznes muhitidagi ayrim cheklovlar hamda soliq 
yukining yuqoriligi qayd etilgan.

Subyektiv sabablar esa aholining iqtisodiy ongi va qarashlari, kamroq xarajat evaziga ko‘proq daromad 
olishga intilish, soliq majburiyatlarini bajarishdan chetlanish, faoliyatni norasmiy shaklda yuritishga moyillik, 
soliq madaniyatining yetarli darajada shakllanmaganligi hamda korrupsion xatti-harakatlarga nisbatan murosali 
munosabat kabi omillar bilan izohlanadi.

M. Mirzakarimova va M. Olimjonova yashirin iqtisodiyotning ajralmas qismi bo‘lgan norasmiy bandlik 
masalasini o‘rganib, uni keltirib chiqaruvchi omillar sifatida quyidagilarni keltirib o‘tganlar:

2-jadval
Norasmiy bandlikka sabab bo‘luvchi omillar

Sabab yoki omil Tavsifi

Rasmiylashtirilmagan mehnat munosabatlari Ish o‘rinlari rasmiy ro‘yxatga olinmaydi, mehnat shartnomalari tuzilmaydi, soliq va 
ijtimoiy badallarni to‘lashdan chetlanish holatlari.

Rasmiy ish o‘rinlarining yetarli emasligi
Qishloq joylarda va iqtisodiy rivojlanish darajasi nisbatan past hududlarda rasmiy 
ish o‘rinlari cheklangan bo‘lib, aholining rasmiy sektorda band bo‘lish imkoniyatlari 

kamayishi mumkin.

Ijtimoiy-demografik omillar Yoshlar, nafaqaxo‘rlar, uy bekalari, ta’lim darajasi nisbatan past bo‘lgan shaxslar 
norasmiy sektorga ko‘proq jalb qilinadi.

Qo‘shimcha daromadga bo‘lgan ehtiyoj Asosiy ish haqi yoki pensiya yetarli emasligi sababli aholi norasmiy ish bilan 
shug‘ullanadi.

Mehnat migratsiyasi Ichki va tashqi mehnat migratsiyasi norasmiy mehnat munosabatlarini kengaytiradi.

Ma’muriy va institutsional omillar Ishga joylashish va tadbirkorlik faoliyatini rasmiylashtirishdagi murakkab tartib-
taomillar.

Ixtiyoriy tanlangan bandlik Fuqarolarning mustaqil daromad topish, kichik biznes bilan shug‘ullanish va shaxsiy 
tashabbuskorlikka moyilligi.

Demak, yashirin iqtisodiyotga qarshi kurashishda ma’muriy choralar bilan cheklanib qolmasdan, balki 
iqtisodiy barqarorlikni ta’minlash, institutsional islohotlarni chuqurlashtirish va davlat boshqaruvi samaradorligini 
oshirishni qamrab olgan kompleks yondashuv talab qilinadi.

Yashirin iqtisodiyotning yuqorida keltirilgan omillarini tahlil qilib, uning rivojlanishiga sabab bo‘luvchi 
omillarni, asosan, ikki katta guruhga ajratish mumkin. Yashirin iqtisodiyotning yuqorida keltirilgan omillarini 
tahlil qilish asosida ularni ikki katta guruhga, ya’ni soliq bilan bog‘liq omillar hamda soliqdan tashqari ijtimoiy, 
iqtisodiy, demografik va boshqa omillarga ajratish mumkin.

1	  Abulqosimov, H. P. (2020). Yashirin iqtisodiyotning mohiyati, sabablari va oqibatlari, unga qarshi kurash yo‘llari. Iqtisod va moliya / Ekonomika 
i finansy, 2(134), 3–10.

Yuqorida keltirilgan omillarning ta’sir darajasi yuzasidan o‘tkazilgan miqdoriy (empirik) va sifat tahlillari 
natijasida yashirin iqtisodiyotning rivojlanishiga sabab bo‘ladigan omillar ichida soliq bilan bog‘liq omillar 
o‘rtacha hisobda 35–50 foizni tashkil etishi aniqlangan (3-jadvalga qarang).

3-jadval
Yashirin iqtisodiyotning rivojlanishiga sabab bo‘luvchi asosiy omillar ulushi2

Omillar Sifat tahlili 12 ta tadqiqot 
natijasi (%)

Miqdoriy tahlil
22 ta tadqiqot 

natijasi (%)
Soliq va majburiy ijtimoiy himoya to‘lovlari 

yuki 35–38 45–52

Davlat institutlari sifati 10–12 12-17

Mehnat bozorining tartibga solinishi 7-9 7-9

Pul o‘tkazmalarini nazorat qilish 5-7 7-9

Davlat xizmatlari sifati 5-7 7-9

Soliq madaniyati 22-25 -

Barcha omillarning ta’siri 84-98 78-96

Jadvaldan ko‘rish mumkinki, soliq va ijtimoiy sug‘urta badallari, soliq madaniyati hamda davlat tomonidan 
tartibga solishning intensivligi yashirin iqtisodiyot rivojlanishiga ta’sir etuvchi asosiy omillar hisoblanadi. Shuni 
ta’kidlash joizki, bu omillar bir-biri bilan o‘zaro aloqador bo‘lib, ular bir-birini kuchaytirishi mumkin. Xususan, 
yashirin iqtisodiyot darajasining yuqoriligi soliq tushumlarini kamaytirib, davlat xizmatlari va davlat muassasalari 
sifatini pasaytirishi mumkin. Bu, o‘z navbatida, soliq stavkalarining oshishiga va soliq madaniyatining pasayishiga 
olib kelishi mumkin.

4-jadval
Yaqin xorijiy mamlakatlarda yashirin iqtisodiyot (YaI) omillarining tizimli tahlili3

Davlat YaIni vujudga keltiruvchi 
omillar

YaIning kengayishiga sabab 
bo‘luvchi omillar

YaI doirasida faoliyat 
yuritishni rag‘batlantiruvchi 

omillar
Mualliflar

Rossiya

- soliq yukining yuqoriligi va 
notekis taqsimoti

- iqtisodiy inqirozlar va 
makroiqtisodiy beqarorlik

- kambag‘allik va aholi 
daromadlaridagi tafovutlar

- qonunchilikdagi ziddiyatlar va 
beqarorlik

- samaradorligi cheklangan 
institutlar (bank, sud, nazorat 

organlari)
- korrupsiya bilan bog‘liq 

institutsional xavflarning mavjudligi

- byurokratik to‘siqlar 
- ma’muriy xarajatlarning 

yuqoriligi 
- davlat hisoboti va statistik 

ma’lumotlarning cheklanganligi
- nazorat tizimidagi bo‘shliqlar
- soliq tizimining murakkabligi

P. Danko, 
A. Manayenkov, 

Ye. Perov, 
Ye. Zavalishena, 
Ye. Xarlamova, 
N. Dergachev 

2	  Schneider F., Williams С.С. The Shadow Economy. The Institute of Economic Affairs, London 2013. р. 44.
3	  Данко П. Н. Теневая экономика в предпринимательских структурах. Автореферат диссертации на соискание ученой степени кандидата 

экономических наук. Санкт-Петербургская академия управления и экономики. Санкт-Петербург - 2007. ст. 30
Манаенков А. М. Институционалные основы обеспечения экономической безопасности и противодействия теневой экономике. Автореферат 

диссертации на соискание ученой степени кандидата экономических наук. Московский государственный социальный университет. 
Москва - 2004. ст. 24

Перов, Е. В. Теневая экономика как признак конфликтогенности экономической системы общества. Вестник ВГУ. Серия: Экономика 
и управление, (3), 2016. ст. 10–17.

Дергачев Н. В. Основные причины возникновения теневой экономики в России. Administrative Consulting, 4(2), 2018. ст. 10-14.
Завалишена, Е. А. Теневая экономика: причины возникновения, основные угрозы и проявления, меры противодействия. Administrative 

Consulting, 4(2), 2018. ст. 149–154.
Харламова Е. В. Теневая экономика в России: причины и формы её проявления. Теневая экономика, Т. 2, № 1, 2018. ст. 1721. DOI: 10.18334/

tek.1.4.37633
Воробьев Е. Теневая экономка в условиях системного кризиса / Е. Воробьев // Экономика Украины. – 2008. – № 8. –
С. 7–14 
Коваленко В. В., & Шелудько, С. А. Теневая экономика и ее влияние на экономический рост в Украине. Экономика и финансы, 1(149), 2022. 

ст. 2-11
Коваленко В. В., & Шелудько, С. А. Теневая экономика и ее влияние на экономический рост в Украине. Экономика и финансы, 1(149), 2022. 

ст. 2-11
Джабиев Р.  Теневая экономика и коррупция в Азербайджане. Мировая экономика и международные отношения, (7), 2012. ст. 84–91. 
Гезалов A. A. Теневая экономика в Азербайджанской Республике: понятие и современное состояние данного феномена. State Service and 

Personnel, (1), 2024. ст. 56–59.

Ukraina

- iqtisodiy inqirozlar va siyosiy 
beqarorlik

- aholi daromadlarining 
pastligi 

- ishsizlik 
- soliq yukining yuqoriligi 

- davlat boshqaruvi va institutlari 
samaradorligining yetarli darajada 

emasligi
- korrupsiya bilan bog‘liq 

institutsional xavflarning mavjudligi
- davlat hokimiyati va soliq 

nazoratiga ishonchning pastligi

- soliq va budjet siyosatining 
nomukammalligi

- sud-huquq tizimi 
samaradorligini oshirish zarurati

- nazorat mexanizmlarining 
yetarli darajada samarali 

emasligi 

Ye. Vorobev, 
V. Kovalenko va 

S. Sheludko 

Ozarbayjon

- iqtisodiy inqiroz va 
retsessiya sharoiti

- aholi daromadlarining 
pasayishi va qashshoqlik 

darajasining yuqoriligi
- ishsizlik 

- soliq yukining notekis 
taqsimoti

- davlat nazorati institutlarining 
institutsional salohiyati yetarli 

emasligi
- qonunchilik nomukammal va 

ziddiyatli
- korrupsiya xavfining ayrim 
sohalarda barqaror saqlanib 

qolishi;
 - bozor institutlarining to‘liq 

shakllanmaganligi

- soliq va bojxona tizimida 
ortiqcha byurokratiya

- litsenziya va ruxsatnomalar 
olishda murakkabliklar

- nazorat tartib-taomillarining 
tadbirkorlik faoliyatiga yuqori 

ma’muriy yuk yuklashi va 
norasmiy to‘lovlar

R. Djabiyev, 
A. Gezalov  

Qozog‘iston

- past iqtisodiy rivojlanish
- ishsizlik darajasining 

yuqoriligi
- kam daromadli aholi 

qatlamining ulushi yuqoriligi

- qonunchilikning murakkabligi va 
beqarorligi

- davlat nazoratining samarasizligi
- korrupsiya bilan bog‘liq 

institutsional xavflarning mavjudligi

- byurokratik tartib-taomillar
- litsenziya va ruxsatnoma 

olishda murakkablik
- davlat xizmatlari 

infratuzilmasining pastligi

K. Shapenova4, 
D. Bayzakov, 

A. Burlivayeva, 
G. Karagusova

Qirg‘iziston

- ishsizlik va aholi 
daromadlarining pastligi

- kambag‘allik va iqtisodiy 
transformatsiya inqirozi

- soliq yukining yuqoriligi

- davlat va bozor institutlari 
barqarorligining yetarli emasligi 

- korrupsiya bilan bog‘liq 
institutsional xavflarning mavjudligi

- bozor institutlarining to‘liq 
shakllanmaganligi

- qonun ustuvorligini ta’minlash 
mexanizmlarini takomillashtirish 

zarurati

- byurokratik tartib-taomillar
- tadbirkorlikni ro‘yxatdan 

o‘tkazish va litsenziyalashdagi 
murakkabliklar

- nazorat mexanizmlarining 
yetarli darajada samarali 

emasligi va jazo mexanizmlari

V. Savin va 
Sh. Gapurbayeva, 
S. Cholbayeva va 

Z. Boziyeva, 
J. Sadyraliyev va

S. Umetov

Tojikiston

ish o‘rinlari yetishmasligi va 
aholi sonining o‘sishi bilan 

ish o‘rinlariga bo‘lgan ehtiyoj 
o‘rtasidagi nomuvofiqlik

- yuqori soliq yuki va iqtisodiy 
nobarqarorlik

- qonun ustuvorligini ta’minlash 
mexanizmlarini takomillashtirish 

zarurati 
- davlat organlari va nazorat 

tizimlarida korrupsiya bilan bog‘liq 
xavflar

- davlat sektorining ulushi yuqoriligi

- soliq va budjet siyosatining 
nomukammalligi

- sud-huquq tizimi samarasizligi
- nazorat va monitoring tizimlari 

samaradorligining yetarli 
emasligi

F. Ubaydov

Izoh: Jadvalda keltirilgan omillar tegishli mualliflarning ilmiy tadqiqotlari asosida umumlashtirilgan bo‘lib, 
ular muayyan mamlakatning hozirgi holatiga berilgan bevosita siyosiy bahoni anglatmaydi.

Yaqin xorijiy mamlakatlar bo‘yicha olib borilgan tadqiqotlar yashirin iqtisodiyotning vujudga kelishi va 
kengayishi fundamental, institutsional va ma’muriy omillarning o‘zaro bog‘liq ta’siri oqibati ekanligini ko‘rsatadi 
(4-jadvalga qarang).

Xususan, Rossiya, Ukraina, Ozarbayjon, Qozog‘iston, Qirg‘iziston va Tojikistonda ushbu jarayonni vujudga 
keltiruvchi omillar mazmun jihatidan o‘xshash bo‘lib, asosan, past daromad, ishsizlik, iqtisodiy beqarorlik, soliq 
yukining yuqoriligi va notekis taqsimoti bilan izohlangan.

4	  Шапенова К. Теневая экономика и её развитие в Казакстане. Mongolian Journal of Agricultural Sciences, 10(1), 2014. ст. 206–210. 
Байзаков Д. Б. Теневая экономика и её влияние на поступление доходов в государственный бюджет (автореферат докторская диссертация). 

Астана-2018. ст. 48.  
Бурливаева А. Теневая экономика: причины, факторы и приоритеты в ограничении. Саясат, 5, 2006. ст. 115-123.
Карагусова Г. Некоторые аспекты теневой экономики в странах транзитного периода. Саясат, 8-9, 2000. ст. 14-28.
Савин В. Е., Гапурбаева, Ш. Р. Масштабы теневой экономики и определение размеров теневой занятости населения в Кыргызской Республике. 

Российское предпринимательство / Russian Journal of Entrepreneurship, 18(24), 2017. ст. 4352-4366.
Чолбаева, С. Д. & Бозиева З. A. Теневая экономика и ее влияние на экономическую безопасность Кыргызской Республики. Economy and 

Business: Theory and Practice, 9(127), 2025. ст. 186–190.
Садыралиев Ж., Уметов С. С. Теневая и неформальная экономика в Кыргызстане. Journal of Economy and Business, 3(2), 2019. 93-99.
Убайдов, Ф. С. Теневая экономика как угроза экономической безопасности и инструменты её нейтрализации в условиях переходной 

экономики. Автореферат диссертации кандидата экономических наук. Душанбе - 2012. ст. 26.

FUQAROLAR PLASTIK KARTALARI KIBRXAVFSIZLIGINI TA’MINLASH 
TIZIMINI TAKOMILLASHTIRISH” (MY CARD MOBIL ILOVASI)

Yashirin iqtisodiy faoliyatning ko‘lami mamlakatdagi soliq tizimining tuzilishi, soliq ma’murchiligi samaradorligi 
va institutsional muhit bilan bog‘liq. Ayrim rivojlanayotgan mamlakatlarda soliq ma’murchiligi va institutsional 
mexanizmlarning yetarli darajada takomillashmaganligi norasmiy iqtisodiy faoliyatning kengayishiga ta’sir 
ko‘rsatishi mumkin. Shu sababli yashirin iqtisodiyotni qisqartirishda soliq siyosatini mamlakatning iqtisodiy-
ijtimoiy sharoiti va institutsional imkoniyatlarini hisobga olgan holda takomillashtirish muhim ahamiyatga ega.

X U L O S A  V A  T A K L I F L A R
Tadqiqot natijalari yashirin iqtisodiyotning shakllanishi iqtisodiy, institutsional, huquqiy, ma’muriy va ijtimoiy 

omillarning o‘zaro ta’siri bilan bog‘liqligini ko‘rsatdi. Tahlillarga ko‘ra, soliq yuki, davlat institutlari faoliyatining 
sifati, soliq madaniyati hamda iqtisodiyotni tartibga solish mexanizmlari ushbu jarayonga ta’sir etuvchi muhim 
omillar hisoblanadi. Ayrim rivojlanayotgan mamlakatlarda soliq tizimining murakkabligi, ma’muriy tartib-taomillar, 
korrupsiya bilan bog‘liq xavflar, shuningdek, davlat xizmatlarining sifati va ulardan foydalanish imkoniyatlarining 
yetarli darajada emasligi iqtisodiy subyektlarning norasmiy sektorda faoliyat yuritish ehtimolini oshirishi mumkin.

Shundan kelib chiqib, yashirin iqtisodiyotni qisqartirish maqsadida quyidagi yo‘nalishlarda islohotlarni 
amalga oshirish maqsadga muvofiq:

– soliq yuki va soliq ma’murchiligini iqtisodiy subyektlar uchun sodda, shaffof va rag‘batlantiruvchi 
mexanizmlar asosida takomillashtirish;

– davlat institutlari samaradorligini oshirish, korrupsiyaga qarshi kurashish va qonun ustuvorligini ta’minlash;
– tadbirkorlikni rasmiylashtirish jarayonlarini soddalashtirish hamda ma’muriy to‘siqlarni qisqartirish;
– aholining soliq madaniyati va davlat institutlariga bo‘lgan ishonchini oshirishga qaratilgan chora-tadbirlarni 

kuchaytirish.
Ushbu choralar iqtisodiy subyektlarning rasmiy sektorda faoliyat yuritishga bo‘lgan rag‘batini oshirish, soliq 

bazasini kengaytirish va mamlakatning barqaror iqtisodiy o‘sishini ta’minlashga xizmat qiladi.

